
ᐆᒧᖓ 

 

ᑐᓴᒐᒃᓴᑦ:  X       ᐃᓱᒪᓕᐅᕆᔾᔪᑎ: 
 

ᐱᔾᔪᑎ: ᐊᕐᕕᕕᓂᕐᒧᑦ ᑐᓴᕆᐊᕈᑎ, ᕿᑎᕐᒥᐅᓂ 

 

ᐱᔾᔪᑕᐅᑐᐃᓐᓇᕆᐊᓕᒃ(ᓖᑦ) ᐅᕝᕙᓘᓐᓃᑦ ᐊᒃᑐᐃᑐᐃᓐᓇᕆᐊᓕᒃ(ᓖᑦ): 

• ᐅᑐᐱᕆ 1 2020 ᐊᒻᒪᓗ ᐋᑉᐳ 14, 2021 ᐊᑯᓐᓂᖓᓂ, 11 ᐊᕐᕖᑦ (ᐸᓚᐃᓇ ᒥᔅᑎᑲᔅ) ᑐᖁᖓᔪᑦ 

ᓇᓂᔭᐅᓚᐅᕐᒪᑕ ᓯᒡᔭᒥ ᐴᑎᐊ ᐃᑎᓂᖓᓂ, ᓄᓇᓖᑦ ᑰᒑᕐᔪᒃ, ᓄᓇᕗᑦ  ᖃᓂᒋᔭᖓᓂ. 

• ᑲᑎᙵᐅᖅᑐᑦ ᑐᖁᖓᔪᑦ ᕿᓚᒥᕈᓗᒃ ᐊᒻᒪᓗ ᓄᓇᑭᓐᓂᖓᓄᑦ ᐃᓱᒫᓘᑕᐅᓚᐅᕐᒪᑦ ᐊᖑᓇᓱᒃᑎᓄᑦ ᐊᒻᒪᓗ 

ᖃᐅᔨᓇᓱᒃᑕᐅᓕᓚᐅᖅᖢᓂ ᐃᒪᕐᒥᐅᑕᓕᕆᔨᒃᑯᓐᓂᑦ ᑲᓇᑕᒥ. 

• ᑐᖁᖓᔪᑦ ᐅᐸᒃᑕᐅᖃᑦᑕᓚᐅᖅᑐᑦ ᐊᖑᓇᓱᒃᑎᓂᑦ ᐊᒻᒪᓗ ᓂᕿᖏᓐᓂᑦ ᖃᐅᔨᓴᒐᒃᓴᓂᒃ 8-ᓂᑦ ᐊᕐᕕᕐᓂᑦ 

ᓄᐊᑕᐅᓚᐅᖅᑐᑦ ᖃᐅᔨᓇᓱᒃᑕᐅᖁᓪᓗᒋᑦ ᐱᔾᔪᑎᒋᔭᐅᑐᐃᓐᓇᕆᐊᓖᑦ ᐊᒻᒪᓗ ᐅᓄᕐᓂᕆᔭᖏᑦ ᑐᖁᖓᔪᑦ 

ᐱᓪᓗᒋᑦ. 

• ᐱᔾᔪᑕᐅᑐᐃᓐᓇᕆᐊᓖᑦ ᑐᖁᔾᔪᑕᐅᔪᑦ ᐃᓚᖃᕐᑐᑦ ᐱᕐᓕᕋᕐᓂᕐᒧᑦ (ᑎᒥᖓ ᐊᑲᐅᖏᑦᑐᑦ), 

ᐊᑐᒐᔪᖏᑦᑐᓄᑦ ᓯᓚᑲᒻᒪᖕᓄᑦ, ᐊᑦᑕᕐᓇᖅᑐᑦ ᐆᔭᐅᔭᐃᑦ ᐱᕈᕐᓂᑯᑦ, ᐊᐃᑦᑐᕐᓗᐃᓇᖅᑐᖅ ᖃᓂᒻᒪᓯᖅ, 

ᖃᓪᓗᓈᓂᑦ ᑕᐃᒪᐃᑎᑕᐅᔪᓄᑦ ᐱᓕᕆᐊᓄᑦ ᓲᕐᓗ ᓱᕈᕐᓇᖅᑐᓄᑦ, ᐊᒻᒪᓗ ᐋᕐᓗᖕᓂᑦ (ᐅᕐᑭᓄᔅ ᐊᐅᑲ) 

ᓂᕿᒋᔭᐅᓂᕐᒧᑦ. 

ᐊᕕᒃᑐᖅᓯᒪᔪᓂ/ᐊᒡᒍᖅᑐᖅᓯᒪᔪᓂ/ᓄᓇᕐᔪᐊᕐᒥ ᑐᓴᐅᒪᖃᑦᑕᐅᑎᔭᕆᐊᖃᕐᓂᖅ ᐱᔭᕆᐊᓕᒃ/ᐱᔭᕇᖅᑐᖅ 

• ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᑐᓴᕆᐊᖅᑎᑦᑎᓯᒪᔪᑦ ᐊᐅᓚᑦᑎᖃᑎᒌᖕᓂᕐᒧᑦ ᑎᒥᐅᔪᓂᒃ ᐊᒻᒪᓗ 

ᐊᕕᒃᑐᖅᓯᒪᔪᓂᒃ ᑐᓴᐅᒪᑎᑦᑎᓪᓗᑎᒃ ᑐᓴᒐᒃᓴᐃᑦ ᐊᑐᐃᓐᓇᐅᓕᕌᖓᑕ. 

• ᐊᓚᔅᑲᒥᐅᑦ ᐅᖃᖃᑦᑕᕐᓯᒪᔪᑦ ᐊᕐᕖᑦ ᐊᑐᖅᑕᐅᒐᔪᖏᑦᑐᓄᑦ ᑐᖁᕋᖃᑦᑕᕐᓯᒪᓂᖏᓐᓂᒃ ᐅᓪᓗᓂ 

ᐊᓂᒍᖅᑐᓂ ᐊᒻᒪᓗ ᐊᑐᐃᓐᓇᕈᐃᓪᓗᑎᒃ ᐊᑲᐅᓯᒋᐊᕈᑕᐅᔪᓐᓇᕐᑐᓂᒃ. 

• ᐅᓂᒃᑳᑦ ᓇᐃᒡᓕᒋᐊᖅᓯᒪᔪᑦ ᖃᐅᔨᔭᐅᔪᕕᓂᕐᓂᒃ ᐊᑐᐃᓐᓇᕈᖅᑕᐅᓚᐅᖅᓯᒪᔪᖅ ᓄᓇᕐᔪᐊᓕᒫᒥᒃ 

ᐊᕐᕙᒐᓱᒃᑏᑦ ᑎᒥᖓᓄᑦ ᐄᑉᐳ 2022-ᒥ. 

ᓯᓚᑐᔪᓂᑦ ᑭᐅᔾᔪᑎᑦ: 

• ᖃᖓᑦᑕᖅᑎᑕᐅᓯᒪᔪᒃᑯᑦ ᐊᔾᔨᙳᐊᑦ: ᖃᐅᔨᓴᖅᑕᐅᖁᓪᓗᒍ ᐊᖏᓂᕆᔭᖓ ᑎᓄᔾᔭᐅᔪᑦ, 

ᖃᖓᑦᑕᖅᑎᑕᐅᓯᒪᔪᒃᑯᑦ ᐊᔾᔨᙳᐊᑦ ᐊᑐᖅᑕᐅᓚᐅᖅᑐᑦ ᕿᓂᒃᑲᓐᓂᖅᖢᑎᒃ ᐊᕐᕕᕕᓂᕐᓂᒃ 

ᓇᓂᔭᐅᓯᒪᙱᑐᐃᓐᓇᕆᐊᓕᖕᓂᒃ ᐊᖑᓇᓱᒃᑎᓂᑦ. 

• ᐅᑭᐅᖏᓐᓂᒃ ᖃᐅᔨᓴᕐᓂᖅ: ᒪᒃᑖᖕᓂᒃ ᖃᐅᔨᓴᒐᒃᓴᓂᒃ ᐊᐅᓪᓚᖅᑎᑦᑎᔪᖃᓚᐅᖅᑐᖅ ᑳᓕᕗᐊᓂᐊ 

ᐃᓕᓐᓂᐊᕐᕕᒡᔪᐊᖓᓄᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᖃᐅᔨᓴᕐᕕᖕᒧᑦ ᐃᓚᒋᔭᐅᓪᓗᓂ 

ᐱᓕᕆᖃᑎᒌᖕᓂᒃᑯᑦ ᓇᓗᓇᐃᖅᑕᐅᖁᓪᓗᒋᑦ ᐅᑭᐅᕆᔭᖏᑦ ᐊᕐᕖᑦ. ᖃᐅᔨᓴᖅᑕᐅᔪᕕᓃᑦ 



ᓇᓗᓇᐃᖅᓯᓚᐅᖅᑐᑦ 6-ᖑᔪᑦ ᑕᕝᕙᙵᑦ 8-ᖑᔪᓂᑦ ᖃᐅᔨᓴᖅᑕᐅᔪᓂᑦ ᐊᕐᕕᕐᓂᑦ 

ᐃᓐᓇᓪᓚᕆᐅᖏᓐᓂᖏᓐᓂᒃ, ᐅᑭᐅᓖᑦ ᐊᕙᑏᑦ ᐊᑖᓂ. 

• ᓱᕈᕐᓇᖅᑐᑦ: ᐅᖅᓱᐃᑦ ᖃᐅᔨᓴᒐᒃᓴᐃᑦ ᐊᕐᕕᕐᓂᙶᖅᑐᑦ ᐊᕐᕙᒃᑕᐅᔪᕕᓂᕐᓂᑦ ᑐᖁᕋᓚᐅᖅᑎᓐᓇᒋᑦ (n=6, 

2008-2020) ᐅᕝᕙᓘᓐᓃᑦ ᓇᓂᔭᐅᓂᑯᑦ ᑎᓄᔾᔭᐅᓯᒪᔪᓂᑦ ᑕᐃᑲᓂ (n=6, 2020), ᐊᒻᒪᓗᑦᑕᐅᖅ 

ᕿᓚᓗᒐᕐᓂᑦ ᐊᙳᑕᐅᔪᕕᓂᕐᓂᑦ ᑕᐅᕙᓂᑦᑕᐃᓐᓇᖅ ᖃᐅᔨᓴᖅᑕᐅᓚᐅᖅᑐᑦ 209-ᓄᑦ ᖃᓪᓗᓈᓂᑦ 

ᓴᓇᐅᒐᕐᓄᑦ ᓱᕈᕐᓇᖅᑐᓄᑦ ᑕᐃᒪᐃᑎᑕᐅᔪᓄᑦ. ᓱᕈᕐᓇᖅᑐᐃᑦ ᓇᓂᔭᐅᔪᑦ ᐊᕐᕕᕐᓃᑦᑐᑦ 

ᐊᖏᓂᖃᖃᑦᑕᓚᐅᖅᑐᑦ 14.1-ᒥᑦ, 129.7 ng/g-ᒧᑦ ᐸᓂᖏᑦᑐᓂᑦ ᐅᖁᒪᐃᓐᓂᖃᕐᑐᓂᑦ ᐊᒻᒪᓗ 

ᐊᑦᑕᕐᓇᕋᓱᒋᔭᐅᓚᐅᖏᑦᑐᑦ ᐊᕐᕕᕐᓄᑦ ᐅᕝᕙᓘᓐᓃᑦ ᐃᓄᖕᓂᑦ ᓂᕆᔭᐅᒐᓗᐊᖅᐸᑕ. ᑕᒪᕐᒥᒃ ᑲᑎᑦᖢᒋᑦ 

ᓱᕈᕐᓇᖅᑐᐃᑦ ᖃᐅᔨᔭᐅᔪᑦ ᐊᕐᕕᕐᓂᑦ ᑎᓄᔾᔭᐅᓯᒪᔪᓂᑦ ᑎᓄᔾᔭᐅᑲᑕᒃᑎᓪᓗᒋᑦ ᐊᖏᓂᖃᓚᐅᕐᑐᑦ 

ᐊᔾᔨᖏᓐᓂᒃ ᐊᕐᕙᒃᑕᐅᔪᕕᓂᕐᓂᑦ ᑎᓄᔾᔭᐅᑲᑕᓚᐅᖅᑎᓐᓇᒋᑦ. 

• ᖃᓄᐃᓕᖓᓂᖏᑦ: ᐅᖅᓱᐃᑦ ᑎᒥᖓᓂᙶᖅᑐᑦ ᐊᒻᒪᓗ ᓴᓇᓯᒪᓂᖏᑦ ᑎᓄᔾᔭᐅᓯᒪᔪᓂᑦ ᐊᕐᕕᕐᓂᑦ 

ᓇᓕᕌᕈᑕᐅᓚᐅᖅᑐᑦ ᐊᙳᑕᐅᔪᕕᓂᕐᓂᑦ ᐊᕐᕕᕐᓂᑦ ᖄᐅᔨᔭᐅᓇᓱᒃᖢᑎᒃ ᑐᖁᕋᕈᑕᐅᔪᑦ 

ᐊᒃᑐᐊᓂᖃᕐᒪᖔᑕ ᓴᓗᓗᐊᕐᓂᖏᓐᓄᑦ. ᐊᙳᑕᐅᔪᕕᓃᑦ ᐊᕐᕖᑦ ᐊᖏᓂᖅᓴᓂᒃ ᐅᖅᓱᖃᕐᓂᖅᓴᐅᓚᐅᖅᑐᑦ 

ᐊᒻᒪᓗ ᐊᖏᓂᖅᓴᓂᒃ ᖃᖅᖢᐊᖃᕐᖢᑎᒃ ᑖᒃᑯᓇᙵᑦ ᓇᓂᔭᐅᔪᓂᑦ ᐊᕐᕕᕐᓂᑦ ᑐᖁᖓᔪᓂᑦ, 

ᓇᓗᓇᐃᖅᓯᓪᓗᓂ ᑎᓄᔾᔭᐅᓂᑯᐃᑦ ᐊᕐᕖᑦ ᓄᒃᑭᓴᐅᑎᖃᖅᑐᓂᒃ ᓂᕆᓯᒪᓚᐅᖏᒻᒪᑕ. 

• ᐆᒪᔾᔨᑕᐅᓯᒪᓂᖅ ᐊᒻᒪᓗ ᖃᓂᒻᒪᓯᕐᓂᒃ ᖃᐅᔨᓴᕐᓂᖅ: ᐅᖅᓱᖏᓐᓂᒃ ᐊᒻᒪᓗ ᒪᒃᑕᖏᓐᓂᒃ ᖃᐅᔨᓴᒐᒃᓴᓂᒃ 7-

ᖑᔪᓂᑦ ᑎᓄᔾᔭᐅᓯᒪᔪᓂᑦ ᐊᕐᕕᕐᓂᑦ ᐊᐅᓪᓚᖅᑎᑕᐅᓚᐅᖅᑐᑦ ᓂᕐᔪᑎᓄᑦ ᐋᓐᓂᖃᕐᓇᖏᑦᑐᓕᕆᕝᕕᖕᒧᑦ 

(ᐋᐸᑦᓯᕗᑦ, ᐳᕆᑎᔅ ᑲᓚᒻᐱᐊᒧᑦ) ᐱᓕᕆᐊᖑᓚᐅᖅᑐᑦ ᐊᑐᖅᖢᑎᒃ ᖃᐅᔨᓴᒐᒃᓴᐃᑦ ᐃᑭᐊᖅᑕᐅᕙᒃᖢᑎᒃ 

ᕿᓐᓄᒥᒐᖅᑕᐅᕙᒃᖢᑎᒃ. ᓄᑭᖏᑦ ᖃᐅᔨᓴᒐᒃᓴᐃᑦ ᖃᐅᔨᓴᖅᑕᐅᓚᐅᕐᒥᔪᑦ ᖁᒪᖃᐅᕐᒪᖔᑕ. 

ᓂᐊᖁᙳᓇᖅᑐᓄᑦ, ᓴᐅᓂᙳᓇᖅᑐᓄᑦ, ᐅᖅᓱᖏᑦ ᐊᒻᒪᓗ ᒪᒃᑕᖓᓂᙶᖅᑐᑦ ᖃᐅᔨᓴᖅᑕᐅᓚᐅᖅᑐᑦ 

ᖁᐱᕐᕈᖃᕐᒪᖔᑕ ᐊᒻᒪᓗ ᓯᓂᖅᓯᕆᓇᖅᑐᓂᒃ. 

ᐊᑕᐅᓯᕐᒥᙶᖅᑐᖅ ᑎᓄᔾᔭᐅᓯᒪᔪᒥᑦ ᐊᕐᕕᕐᒥᑦ ᓇᓗᓇᐃᖅᓯᓚᐅᖅᑐᖅ ᓴᓗᒃᑎᓯᒪᓂᖓᓂᒃ ᐅᕝᕙᓘᓐᓃᑦ 

ᓄᒃᑭᓇᖅᑐᓂᒃ ᐱᑕᖃᓚᐅᖏᓐᓂᖓᓂᒃ. ᐱᑕᖃᓚᐅᖏᑦᑐᖅ ᖁᐱᕐᕈᓂᒃ ᓯᓂᖅᓯᓇᖅᑐᓂᒃ ᐅᕝᕙᓘᓐᓃᑦ 

ᐆᒪᔪᕐᓂᒃ ᖃᓂᒻᒪᖕᓇᖅᑐᓂᒃ. 

• ᓯᓚᒨᖓᔪᓄᑦ: ᐊᓄᕆᒧᑦ ᐊᒻᒪᓗ ᑐᕙᕐᒧᑦ ᖃᐅᔨᓴᐅᑎᕕᓃᑦ ᑲᑎᖅᓱᖅᓯᒪᔪᑦ 2020-ᒥ ᓇᓖᕌᕈᑕᐅᓚᐅᖅᑐᑦ 

ᐱᔾᔪᓯᐅᒐᔪᒃᑐᓄᑦ ᐊᒻᒪᓗ ᓇᓂᓯᓚᐅᖏᑦᑐᑦ ᐊᔾᔨᐅᖏᑦᑑᓚᐅᕐᒪᖔᑕ ᓯᓚᐅᑉ ᖃᓄᐃᓐᓂᖏᑦ 

ᑎᓄᔾᔭᐅᓚᐅᖅᑎᓐᓇᒋᑦ ᐊᕐᕖᑦ. ᑭᓯᐊᓂ, ᐊᓄᕌᖏᓐᓂᖅᓴᐅᖃᑦᑕᕐᓯᒪᓂᖓ ᐊᒻᒪᓗ ᓯᑯᓇᓵᓚᐅᕐᓂᖓᓄᑦ 

ᖃᐅᔨᔭᐅᓚᐅᖅᑐᑦ. ᓇᓖᕌᕈᑎᒋᓪᓗᒋᑦ ᐊᑐᖃᑦᑕᕐᓯᒪᔪᑦ, ᓯᒃᑯᖃᑦᑎᐊᖏᑦᑐᒻᒪᕆᐅᓚᐅᕐᒪᑦ 2020 

ᐅᑭᐊᖓᓂ ᐊᒻᒪᓗ ᐋᕐᓗᖕᓂᑦ ᐊᑐᐃᓐᓇᕆᔭᐅᓂᖅᓴᐅᓚᐅᖅᖢᓂ ᐊᕐᕕᕐᓂᑦ ᓇᔪᖅᑕᐅᔾᔪᖅ. 

• ᓇᓗᓇᐃᖅᓯᕗᒍᑦ ᐱᑕᖃᓚᐅᖏᒃᑲᓗᐊᖅᑎᓪᓗᒍ ᐱᔾᔪᑎᓪᓚᑦᑕᕆᔭᖓᓂᒃ ᖃᓄᐃᒻᒪᑦ ᐊᕐᕖᑦ 

ᑐᖁᕋᕐᓂᕐᒪᖔᑕ, ᐋᕐᓗᖕᓂᑦ ᐊᙳᑕᐅᖃᑦᑕᕐᓂᖏᑦ ᐱᔾᔪᑕᐅᖅᑯᐃᔨᓚᐅᖅᑐᖅ. 

ᐱᔾᔪᑕᐅᒃᑲᓐᓂᑐᐃᓐᓇᕆᐊᓕᒃ ᑎᓄᔾᔭᐅᓂᖏᓐᓄᑦ ᑲᑎᓯᒪᓂᖏᓐᓄᑦ ᑎᒥᖓ ᐊᑲᐅᑦᑎᐊᖏᓐᓂᖓᓄᑦ 

(ᓄᒃᑭᒃᓴᐅᑎᖃᙱᓗᐊᕐᓂᕐᒧᑦ) ᐊᒻᒪᓗ ᕿᒫᑎᑕᐅᖃᑦᑕᕐᓂᕐᒧᑦ ᐋᕐᓗᖕᓂᑦ. 

ᐱᕙᓪᓕᐊᔪᓕᕆᔨᓂᑦ ᐅᖃᐅᓯᐅᔪᖅ: 

• ᐱᕙᓪᓕᐊᔪᓕᕆᔨᓂᑦ ᐅᖃᐅᓯᐅᓚᐅᖅᓯᒪᔪᖅ ᓄᕕᐱᕆ 2021-ᒥ ᐊᕐᕖᑦ ᑕᑯᔭᐅᑎᓪᓗᒋᑦ ᑭᓯᐊᓂ 

ᐅᖃᐅᓯᐅᒃᑲᓐᓂᖅᓯᒪᖏᑦᑐᖅ ᑭᖑᓂᐊᒍᑦ. 

 



 

ᑭᖑᓪᓕᕐᒥ ᐊᑐᕐᓂᐊᖅᑐᖅ(ᑐᑦ): 

• ᓯᕗᓂᒃᓴᒥ ᖃᐅᔨᓴᖃᑦᑕᕐᓂᐅᓛᖅᑐᑦ ᐃᓚᖃᕐᑐᑦ ᖃᐅᔨᓴᐅᑎᕕᓂᕐᓂᒃ ᖁᓕᒥᒎᕋᓛᒧᑦ ᐃᓄᖃᖏᑦᑐᒧᑦ 

ᐊᔾᔨᓕᐊᖑᓯᒪᔪᓂᒃ ᐅᓄᕐᓂᖅᓴᐅᔪᓂᑦ ᐊᕐᕕᕐᓂᑦ ᖃᐅᔨᓇᓱᐊᕐᓗᒋᑦ ᑎᒥᖏᑦ ᖃᓄᐃᒻᒪᖔᑕ, 

ᐃᕐᓂᐅᖃᑦᑕᖅᓯᒪᓂᖏᑦ ᓱᖅᑲᖏᓐᓂᑦ ᖃᐅᔩᓴᐅᑎᖃᕐᓗᓂ, ᐅᓄᕐᓂᕆᕙᒃᑕᖏᑦ ᓇᓗᓇᐃᖅᑕᐅᖁᓪᓗᒋᑦ 

ᐊᓐᓇᐅᒪᔪᓐᓇᕐᓂᖏᑦ, ᐊᒻᒪᓗ ᓇᓗᓇᐃᕐᓗᒋᑦ ᑎᒥᖏᑕ ᖃᓄᐃᓕᖓᓂᖏᑦ ᐊᒃᑐᐊᓂᖃᕐᑐᑦ ᓯᕗᓂᒃᓴᒥ 

ᐊᕐᕖᑦ ᐋᓐᓂᐊᖃᖏᒻᒪᖔᑕ ᐊᖏᓂᖅᓴᐅᔪᒥ ᐊᕙᑎᒦᑦᑐᓇᖅᓯᑎᓪᓗᒋᑦ. 

ᐸᕐᓇᒃᑕᐅᔪᖅ ᐅᑯᓇᙵᑦ: 

ᓯᑏᕝ ᕘᒐᓴᓐ ᐊᒻᒪᓗ ᐳᕋᓐᑦ ᔭᖕ, ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᖃᐅᔨᓴᕐᕕᖕᒥ, ᐅᐃᓂᐱᒡ 

 

ᐅᓪᓗᖓ: 

21 ᐄᑉᐳ 2022 


